
				এই পৃষ্ঠাটোৰ বৈধকৰণ হৈছে
১৪২
[৩৪ অ
শ্ৰীশ্ৰীশঙ্কৰদেৱ-মাধৱদেৱ চৰিত





শুনিয়া শঙ্কৰদেৱ লৈলা কহিবাক॥

ৰামৰ চৰিত্ৰ কইতে প্ৰেম উপজিল।

ৰামৰ চৰিত্ৰ কতো দূৰ কহি নিল॥১০॥

কৃষ্ণ চৰিত্ৰত মন মজিছে একান্ত।

কৃষ্ণৰ চৰিত্ৰ কহিবাক লাগিলন্ত॥

কৃষ্ণ চৰিত্ৰ কহি কতো দূৰ গৈল।

ৰামৰ চৰিত্ৰ ৰৈল মনতো ন ভৈল॥১১॥

ৰামৰায় কতোক্ষণে বুলিলন্ত তেবে।

কৃষ্ণৰ চৰিত্ৰ দেখো দাদা কোৱা এবে॥

শুধিলো শ্ৰদ্ধায়ে ৰামচৰিত শুনিত।

শুনিয়া শঙ্কৰদেৱে লাগিলা বুজিত॥১২॥

কৃষ্ণৰ চৰিত্ৰে মোৰ আলোৰিল চিত্ত।

কৃষ্ণ চৰিত্ৰত মন মজি থাকে নিত॥

এতেকে তেজিয়া ৰাম চৰিত্ৰ এৰিয়া।

কৃষ্ণৰ চৰিত্ৰক আইলা নজানোহোঁ হিয়া॥১৩॥

ৰাম ৰাম গুৰু আদি কেহোঁ নজানিল।

ৰামৰ চৰিত্ৰ কোন সময়ে ৰহিল॥

কোন সময়ত কৃষ্ণ চৰিত্ৰ পড়িল।

আপুনি শঙ্কৰদেৱ আক নজানিল॥১৪৮॥

যাতো কৃষ্ণ চৰিত্ৰৰ প্ৰেম ৰসে আতি।

আনন্দতে আকুল কৰিলে তান মতি॥

একদিনা যান্তে দেৱে বৰ মেঘ দিল।

শঙ্কৰদেৱক দেৱ মাধৱে বুলিল॥১৫॥

